
ÁKVÖRÐUN FRAMKVÆMDASTJÓRNARINNAR (ESB) 2021/1871 

frá 22. október 2021 

um breytingu á ákvörðun 2014/312/ESB um vistfræðilegar viðmiðanir við veitingu  

umhverfismerkis ESB fyrir málningu og lökk til nota innan- og utanhúss 

(tilkynnt með númeri C(2021) 7514) (*) 

FRAMKVÆMDASTJÓRN EVRÓPUSAMBANDSINS HEFUR, 

með hliðsjón af sáttmálanum um starfshætti Evrópusambandsins, 

með hliðsjón af reglugerð Evrópuþingsins og ráðsins (EB) nr. 66/2010 frá 25. nóvember 2009 um umhverfismerki ESB (1), 

einkum 2. mgr. 8. gr., 

að höfðu samráði við umhverfismerkinganefnd Evrópusambandsins, 

og að teknu tilliti til eftirfarandi: 

1) Í reglugerð (EB) nr. 66/2010 er kveðið á um að veita megi vörum, sem hafa lítil umhverfisáhrif á öllum vistferli sínum, 

umhverfismerki ESB. Setja skal sértækar viðmiðanir fyrir umhverfismerki ESB fyrir hvern vöruflokk. 

2) Með ákvörðun framkvæmdastjórnarinnar 2014/312/ESB (2) var komið á viðmiðunum og tilheyrandi kröfum um mat og 

sannprófun fyrir málningu og lökk til nota innan- og utanhúss. 

3) Í samræmi við niðurstöður gæðaeftirlits með umhverfismerki ESB (REFIT) frá 30. júní 2017 (3) lagði þjónustudeild 

framkvæmdastjórnarinnar mat á vægi breytingar til að tryggja víðtæka upptöku kerfisins fyrir þennan vöruflokk. Einnig 

var haft samráð við opinbera hagsmunaaðila. 

4) Með því mati var staðfest að nauðsynlegt væri að veita undanþágu fyrir fastlitarefnið títandíoxíð (TiO2), CAS- 

nr. 13463-67-7, og fyrir fastlitaraukefnið trímetýlólprópan (TMP), CAS-nr. 77-99-6, til að tryggja að viðmiðanirnar 

haldist að fullu starfhæfar. 

5) Í kjölfar samþykktar á framseldri reglugerð framkvæmdastjórnarinnar (ESB) 2020/217 (4) fékk fastlitarefnið títandíoxíð, 

í þurru duftformi, samræmda flokkun sem krabbameinsvaldur í 2. undirflokki við innöndun með tengda hættukóðann 

H351 og hættusetninguna „grunað um að valda krabbameini“ ef 1% eða fleiri títandíoxíðagnir eru með loftfræðilegt 

þvermál sem er 10 μm eða minna. Þessi flokkun mun taka gildi 1. október 2021 og frá þeim degi verður ekki lengur 

mögulegt að nota títandíoxíð í málningar- og lakkvörur með umhverfismerki ESB í meiri styrk en 0,010% miðað við 

þyngd nema veitt hafi verið sérstök undanþága frá kröfunum í i. lið a-liðar 5. viðmiðunar sem sett er fram í viðaukanum 

við ákvörðun framkvæmdastjórnarinnar 2014/312/ESB. 

6) Samkvæmt upplýsingum frá hagsmunaaðilum í atvinnugreininni, meðlimum umhverfismerkinganefndar ESB og hand-

höfum leyfa fyrir umhverfismerki ESB er títandíoxíð sem stendur notað í a.m.k. 91% af málningu og lakki sem bera 

umhverfismerki ESB (dæmigert innihald títandíoxíðs er 3–30% miðað við þyngd í málningu og lakki og allt að 65% í 

litaþykkni). Fyrir önnur umhverfismerki af gerð I samkvæmt ISO 14024 í Sambandinu er þegar veitt undanþága fyrir 

títandíoxíð, án tillits til styrks þess í fljótandi málningu og lakki sem ekki ber hættukóðann H351.  

  

(*) Þessi ESB-gerð birtist í Stjtíð. ESB L 379, 26.10.2021, bls. 49. Hennar var getið í ákvörðun sameiginlegu EES-nefndarinnar nr. 21/2022 

frá 4. febrúar 2022 um breytingu á XX. viðauka (Umhverfismál) við EES-samninginn, sjá EES-viðbæti við Stjórnartíðindi Evrópusam-

bandsins nr. 42, 30.6.2022, bls. 32. 

(1) Stjtíð. ESB L 27, 30.1.2010, bls. 1. 

(2) Ákvörðun framkvæmdastjórnarinnar 2014/312/ESB um vistfræðilegar viðmiðanir við veitingu umhverfismerkis ESB fyrir málningu og 

lökk til nota innan- og utanhúss (Stjtíð. ESB L 164, 3.6.2014, bls. 45). 

(3) Skýrsla framkvæmdastjórnarinnar til Evrópuþingsins og ráðsins um endurskoðun á framkvæmd reglugerðar Evrópuþingsins og ráðsins 

(EB) nr. 122/2009 frá 25. nóvember 2009 um frjálsa aðild fyrirtækja/stofnana að umhverfisstjórnunarkerfi Bandalagsins (EMAS) og 

reglugerðar Evrópuþingsins og ráðsins (EB) nr. 66/2010 frá 25. nóvember 2009 um umhverfismerki ESB (COM(2017) 355, lokaútgáfa). 

(4) Framseld reglugerð framkvæmdastjórnarinnar (ESB) 2020/217 frá 4. október 2019 um breytingu á reglugerð Evrópuþingsins og ráðsins 

(EB) nr. 1272/2008 um flokkun, merkingu og pökkun efna og blandna í því skyni að laga hana að framförum í tækni og vísindum og um 

leiðréttingu á þeirri reglugerð (Stjtíð. ESB L 44, 18.2.2020, bls. 1). 

7) Fastlitarefnið títandíoxíð skarar fram úr öllum öðrum þekktum staðgöngukostum vegna skærleika þess og hás 

brotstuðuls. Til að gefa tiltekið ógagnsæi í þekju þyrftu málning og lakk með öðrum fastlitarefnum, s.s. sirkonoxíði, 

sinkoxíði, baríumsúlfati eða sinksúlfati, að innihalda meira magn fastlitarefnis eða bera þyrfti þau á í þéttari lögum og 

það hefði meiri umhverfisáhrif. 

8) Beiðnin um undanþágu til að nota títandíoxíð í málningu og lakk með umhverfismerki ESB ætti einungis að gilda um 

blöndur þar sem tilvist títandíoxíðs hefur ekki í för með sér að endanlega varan verði flokkuð með hættukóðann H351. 

Samkvæmt framseldri reglugerð (ESB) 2020/217 skal þó á merkimiða umbúða fljótandi blandna, sem innihalda 1% eða 

meira af títandíoxíðögnum með loftfræðilegt þvermál sem er 10 μm eða minna, vera EUH211-setningin: „Varúð! 

Hættulegir dropar sem hægt er að anda að sér geta myndast við úðun. Varist innöndun ýringar eða úða.“, eins og sett er 

fram í 2. hluta II. viðauka við reglugerð Evrópuþingsins og ráðsins (EB) nr. 1272/2008 (5). 

9) Í mars 2020, sem hluti af sameiginlegri framlagningu til flokkunar- og merkingarskrárinnar undir stjórn Efnastofnunar 

Evrópu, var fastlitaraukefnið trímetýlólprópan flokkað sem efni sem hefur eiturhrif á æxlun í 2. undirflokki með tengda 

hættukóðann H361fd og hættusetninguna „grunað um að hafa skaðleg áhrif á frjósemi eða börn í móðurkviði“. 

Málningarframleiðendur nota ekki trímetýlólprópan með beinum hætti en það getur verið til staðar sem aukefni í 

fastlitarefnum í styrk sem nemur allt að 1,0% af fastlitarefninu miðað við þyngd (oftast allt að 0,6%). Ekki má nota 

fastlitarefni sem eru meðhöndluð með trímetýlólprópani í málningu og lakk með umhverfismerki ESB ef styrkur 

trímetýlólprópans í málningunni og lakkinu fer yfir 0,010% miðað við þyngd. Til að auðvelda notkun fastlitarefna sem 

eru meðhöndluð með trímetýlólprópani verður tilvist trímetýlólprópans að vera sérstaklega undanþegin kröfunum í  

a-lið 5. viðmiðunar í ákvörðun 2014/312/ESB „Almennar takmarkanir sem gilda um hættuflokkanir og hættusetningar“. 

10) Samkvæmt upplýsingum frá hagsmunaaðilum í atvinnugreininni, meðlimum umhverfismerkinganefndar ESB og 

handhöfum leyfa fyrir umhverfismerki ESB eru fastlitarefni meðhöndluð með trímetýlólprópani til að bæta 

massastreymi þeirra við skömmtun og dreifingu þeirra við blöndun. Fastlitarefni sem eru meðhöndluð með 

trímetýlólprópani stuðla að framúrskarandi dreifingu og styttri blöndunartíma (áætluð 30% stytting) sem leiðir til 

orkusparnaðar og aukinnar framleiðni í verksmiðjum. Sem stendur eru engin þekkt staðgönguefni sem veita sama 

ávinning og trímetýlólprópan með tilliti til massastreymis og dreifingar. Áætlað er að átak í rannsóknum og þróun í 

tengslum við hættulausa eða hættuminni staðgöngukosti fyrir trímetýlólprópan tæki minnst tvö ár án þess að tryggt sé að 

það skili árangri. Áframhaldandi notkun á fastlitarefnum, sem eru meðhöndluð með trímetýlólprópani, í málningar- og 

lakkvörur hefur þegar verið leyfð fyrir nokkur önnur umhverfismerki af gerð I samkvæmt ISO 14024 í Sambandinu. 

11) Eftir lok gildistíma ákvörðunar 2014/312/ESB ætti að meta vandlega þörfina fyrir undanþágur vegna títandíoxíðs og 

trímetýlólprópans meðan endurskoðunarferli tengdra viðmiðana stendur yfir. Í millitíðinni er atvinnugreinin hvött til að 

finna öruggari staðgöngukosti fyrir þessi efni. 

12) Fyrir skýrleika sakir er nauðsynlegt að skipta viðmiðunarmörkunum 0,0200%, sem eru tilgreind fyrir 2-metýl-2H-

ísóþíasól-3-ón, CAS-nr. 2682-20-4; EB-nr. 220-239-6, í iii. lið 1. liðar í viðbætinum við viðaukann við ákvörðun 

2014/312/ESB, út fyrir 0,0015% til að samræma innihald a-liðar 5. viðmiðunar í þeim viðauka við 13. aðlögun 

reglugerðar (EB) nr. 1272/2008 (6) að framförum í tækni og vísindum sem tók gildi 1. maí 2020. 

13) Þau viðmiðunarmörk fyrir 2-metýl-2H-ísóþíasól-3-ón sem hefðu í för með sér flokkun blöndunnar sem húðnæmir í 

undirflokki 1A með tengda hættukóðann H317 og hættusetninguna „getur valdið ofnæmisviðbrögðum í húð“ hafa í 

reynd verið lækkuð í 0,0015% með 13. aðlöguninni. Samkvæmt a-lið 5. viðmiðunarinnar er óheimilt að flokka 

endanlegu málninguna eða endanlega lakkið með umhverfismerki ESB með hættukóðann H317 nema með skýrri 

undanþágu. Þess vegna eru viðmiðunarmörkin 0,0200% sem eru tilgreind fyrir 2-metýl-2H-ísóþíasól-3-ón í viðbætinum 

um umhverfismerki ESB við viðaukann við ákvörðun 2014/312/EB mótsagnarkennd og skipta ætti þeim út  

fyrir 0,0015%. 

  

(5) Reglugerð Evrópuþingsins og ráðsins (EB) nr. 1272/2008 frá 16. desember 2008 um flokkun, merkingu og pökkun efna og blandna, um 

breytingu og niðurfellingu á tilskipunum 67/548/EBE og 1999/45/EB og um breytingu á reglugerð (EB) nr. 1907/2006 (Stjtíð. ESB L 353, 

31.12.2008, bls. 1). 

(6) Reglugerð framkvæmdastjórnarinnar (ESB) 2018/1480 frá 4. október 2018 um breytingu á reglugerð Evrópuþingsins og ráðsins (EB)  

nr. 1272/2008 um flokkun, merkingu og pökkun efna og blandna í því skyni að laga hana að framförum í tækni og vísindum og um 

leiðréttingu á reglugerð framkvæmdastjórnarinnar (ESB) 2017/776 (Stjtíð. ESB L 251, 5.10.2018, bls. 1). 

14) Fyrir skýrleika sakir er nauðsynlegt að skipta viðmiðunarmörkunum 0,0500%, sem eru tilgreind fyrir efnið 2-oktýl-2H-

ísóþíasól-3-ón, CAS-nr. 26530-20-1; EB-nr. 247-761-7, í iii. lið 1. liðar í viðbætinum við viðaukann við ákvörðun 

2014/312/ESB, út fyrir 0,0015% til að samræma innihald a-liðar 5. viðmiðunar í þeim viðauka við 15. aðlögun 

reglugerðar (EB) nr. 1272/2008 sem á að taka gildi 1. mars 2022. 

15) Með 15. aðlöguninni eiga viðmiðunarmörkin fyrir 2-oktýl-2H-ísóþíasól-3-ón að lækka í 0,0015% sem hefði í för með 

sér flokkun blöndunnar sem húðnæmir í undirflokki 1A með tengda hættukóðann H317 og hættusetninguna „getur 

valdið ofnæmisviðbrögðum í húð“. Samkvæmt a-lið 5. viðmiðunarinnar er óheimilt að flokka endanlegu málninguna 

eða endanlega lakkið með umhverfismerki ESB með hættukóðann H317 nema með skýrri undanþágu. Þess vegna yrðu 

viðmiðunarmörkin 0,0500% sem eru tilgreind fyrir 2-oktýl-2H-ísóþíasól-3-ón í viðbætinum um umhverfismerki ESB 

mótsagnarkennd eftir 1. mars 2022 og skipta ætti þeim út fyrir 0,0015% sem gildir frá og með þeim degi. 

16) Því ætti að breyta ákvörðun 2014/312/ESB til samræmis við það. 

17) Ráðstafanirnar, sem kveðið er á um í þessari ákvörðun, eru í samræmi við álit nefndarinnar sem komið var á fót með  

16. gr. reglugerðar (EB) nr. 66/2010. 

SAMÞYKKT ÁKVÖRÐUN ÞESSA: 

Stök grein 

Viðaukanum við ákvörðun 2014/312/ESB er breytt til samræmis við viðaukann við þessa ákvörðun. 

Ákvörðun þessari er beint til aðildarríkjanna. 

Gjört í Brussel 22. október 2021. 

 Fyrir hönd framkvæmdastjórnarinnar, 

Virginijus SINKEVIČIUS 

framkvæmdastjóri. 

 _____  

VIÐAUKI 

Viðbætinum við viðaukann við ákvörðun 2014/312/ESB er breytt sem hér segir: 

1) Liðnum með fyrirsögninni „1. Rotvarnarefni sem er bætt í litgjafa, bindiefni og fullunna vöru, iii. Leyfileg heildarsumma 

efna og efnasambanda úr ísóþíasólínóni í vörum sem eru tilbúnar til notkunar“ er breytt sem hér segir: 

a) Í stað markanna 0,0200% fyrir 2-metýl-2H-ísóþíasól-3-ón kemur eftirfarandi: 

„2-metýl-2H-ísóþíasól-3-ón: 0,0015%“. 

b) Í stað markanna 0,0500% fyrir 2-oktýl-2H-ísóþíasól-3-ón kemur eftirfarandi: 

„2-oktýl-2H-ísóþíasól-3-ón: 0,0500% (til 28. febrúar 2022), 0,0015% (frá 1. mars 2022 og áfram)“. 

2) Í stað f-liðar (Fastlitarefni) í liðnum með fyrirsögninni „5. Ýmis virk efni til almennrar notkunar“ kemur eftirfarandi: 

Efnahópur Gildissvið takmörkunarinnar og/eða undanþágunnar 

Styrkleikamörk 

(eftir því sem 

við á) 

Mat og sannprófun 

„f) Fastlitarefni 

Notkunarsvið: Allar 

vörur 

Takmörkun: Einungis skal nota fastlitarefni sem 

innihalda málma ef rannsóknarstofuprófanir á 

fastlitarefninu sýna fram á að málmurinn sem 

veldur litnum í efnasambandinu er bundinn í 

kristalgrind þeirra og þau eru óleysanleg. 

Undanþága: Eftirfarandi fastlitarefni sem 

innihalda málma hafa undanþágu fyrir notkun án 

prófunar: 

— Baríumsúlfat 

— Antímonnikkel með óleysanlega títandíoxí-

ðgrind 

— Kóbaltálat, blár spínill 

— Kóbalkrómít, blágrænn spínill 

Á ekki við Sannprófun: Niðurstöður úr 

prófun sem sýna að fastlitarefnið 

sem veldur litnum í efnasam-

bandinu er bundið í kristalgrind 

og það er óleysanlegt. 

Prófunaraðferð: 

DIN 53770-1 eða sambærileg 

aðferð 

Undanþága frá a-lið 5. viðmiðunar: Krabb.  

2. undirfl., H351 (innöndun): 

— Einungis fyrir títandíoxíð (TiO2) og 

einungis í tilvikum þar sem tilvist 

títandíoxíðs hefur ekki í för með sér að 

málningar- og lakkvaran sem leyfa á verði 

flokkuð sem krabbameinsvaldandi í 2. 

Undirflokki, H351 

Á ekki við Sannprófun: Umsækjandi skal 

sýna fram á að bæði hann og 

afhendingaraðili títandíoxíðsins 

séu með kerfi fyrir hendi til að 

lágmarka váhrif af völdum þurrs 

títandíoxíðdufts á starfsfólk á 

vinnustað (t.d. með lokuðum 

skömmtunarkerfum, loftræstum 

skömmtunar- og blöndunar-

svæðum, persónuhlífum). 

Undanþága frá a-lið 5. viðmiðunar: Eit. á æxl. 2. 

undirfl., H36fd: 

— Fyrir trímetýlólprópan (TMP) og einungis 

þegar það er notað sem aukefni í fastlitar-

efni 

0,50% Sannprófun: Afhendingaraðili 

fastlitarefnisins skal lýsa því yfir 

að innihald trímetýlólprópans fari 

ekki yfir 0,50% af fastlitarefninu 

miðað við þyngd.“ 

 


